ESKULIBURUA, AZALTZEN DUENA NOLA KUDEATU ETA JUSTIFIKATU BEHAR DIREN ARDO-PRODUKTUAK EAE-TIK KANPOKO MERKATUETAN SUSTATZEKO LAGUNTZAREN GASTUAK.
SARRERA
Deialdiari buruzko aginduaren babesean idatzi da eskuliburu hau; izan ere, agindu horretan ezartzen eta arautzen da ardo-produktuak Euskal Autonomia Erkidegotik kanpoko merkatuetan sustatzeko laguntzen erregimena. 
Euskal ardo-produktuak Euskal Autonomia Erkidegotik kanpoko merkatuetan egoteko erraztasunak ematea da laguntza hauen helburua. EAEko ardo-industriak produkzio- eta merkataritza-egiturak ditu, gai direnak produktu horiek nazioartean merkaturatzeko. Laguntza hauen bidez, indartu egingo da onuradunek kanpoko merkatuetan egiten duten sustapen-lana, bai beste merkatu batzuetara zabaldu daitezen, bai egun duten presentzia sendotu dadin.
Ekonomiaren Garapen, Jasangarritasun eta Ingurumeneko Sailaren Elikagaien Kalitate eta Industriako Zuzendaritzak dauka eskabideak izapidetzeko ardura; proiektuen balorazioa egiteko, balorazio-batzorde bat eratuko da. Aurkeztutako eskabideak eta agiriak aztertu ondoren, Balorazio Batzordearen proposamena ikusirik, Elikagaien Kalitate eta Industriako zuzendariak deialdia ebatziko du, ebazpen bakar baten bidez, non eskatutako laguntzak eman edo ukatuko baitira.
Neurri honetara bideratutako funtsak behar bezala kudeatzeko, funtsezkoa da laguntzaren onuradunek laguntza emateko baldintzen berri izatea, bai eta laguntzen hartzaile gisa beren gain hartzen dituzten erantzukizunak ezagutzea ere.
Dirulaguntza emanda, onuradunak, diruz lagundutako sustapen-jarduerak aurrera eramateko erantzukizuna hartzeaz gain, ekintza horiek egin direla eta ezarritako baldintzak bete direla egiaztatzen duten frogak aurkezteko erantzukizuna ere hartzen du. Horrela, bada, alderdi horiek behar bezala ez justifikatzeak jarduera ez egiteak dakartzan ondorio berak ekarriko ditu.
Jarraian, kasu bakoitzean zer frogagiri aurkeztu behar diren azaltzen da, eskuliburu honen asmoa baita laguntzaren hartzaileei orientabideak ematea, diruz lagun daitezkeen gastuak justifikatzeko duten erantzukizuna behar bezala bete dezaten.

	Azoketan parte hartzearen edo azoketara joatearen ondoriozko gastuak (inskripzioa edo parte hartzeko kanona, kameren edo erakustaltzarien alokairua, kopen alokairua eta abar).

*OHARRA: gastu guztiak bankuko frogagiriekin justifikatu beharko dira, edo, hala badagokio, konpentsazioaren bidez.

